
1.   Ní mór d’aon seirbhís rannpháirteach conradh comhaontaithe a bheith aici leis an Aire Sláinte agus Leanaí agus:

            (a) ní mór Feidhmeannacht na Seirbhíse Sláinte (FSS) a chur ar an eolas gur seirbhís réamhscoile í agus ní mór di na Rialacháin Cúram Leanaí (Seirbhísí Réamhscoile) (Uimh. 2) 2006 a chomhlíonadh go sásúil, nó


(b) ní mór di bheith ina seirbhís nach dtugann cúram do leanaí a fhreastalaíonn ar scoil (“seirbhís do leanaí in aois scoile”) ach amháin lasmuigh de ghnáth‑uaireanta scoile. 

2.   Beidh Oifig an Aire Leanaí agus Gnóthaí Óige (OALGÓ) freagrach as riarachán na scéime seo.  Is ó Mheán Fómhair 2010 go Lúnasa 2012 a mhairfidh Téarma an chonartha, ach beidh an dá pháirtí i dteideal deireadh a chur leis an gcomhaontú ag deireadh Lúnasa 2011 faoi réir fógra 3 mhí a thabhairt don pháirtí eile.

3.
Ní mór do sheirbhísí rannpháirteacha a bheith seachbhrabúsach agus ag trádáil mar chomhpháirtíocht, mar chuideachta faoi dhliteanas teoranta nó mar Bhord Bainistíochta Scoile agus ní mór dóibh a léiriú go bhfuil siad ag comhlíonadh dualgais chánach trí Dheimhniú Imréiteach Cánach reatha a sholáthar. 

4.
Ní mór do sheirbhísí rannpháirteacha comhaontú a dhéanamh go n‑úsáidfidh siad an deontas a gheobhaidh siad faoin Scéim Fóirdheontas um Chúram Leanaí Pobail (CSS) chun cuid de tháillí cúram leanaí a ghlanadh do thuismitheoirí cáilithe a bhfuil a leanaí ag freastal ar an tseirbhís.

5.   Beidh tuismitheoirí cáilithe chun táillí laghdaithe cúram leanaí a fháil má chomhlíonann siad critéir CSS, critéir a ndéantar cur síos orthu in alt 6 thíos agus a chinntíonn a stádas mar Bhanda A nó mar Bhanda B.

  6.1. Beidh tuismitheoirí cáilithe mar Bhanda A má fhaigheann siad íocaíochtaí leasa shóisialaigh nó forlíonadh ioncam teaghlaigh (FIS).  Faoi réir alt 6.2, ní mór na suimeanna seo a leanas a thabhairt do thuismitheoirí sa chatagóir sin: laghdú €100 ar tháille sheachtainiúil más seirbhís lánaimseartha atá i gceist; laghdú €50 más seirbhís pháirtaimseartha atá i gceist; laghdú €33 más seirbhís sheisiúnach atá i gceist; agus laghdú €16 más seirbhís is giorra ná sin atá i gceist.  (D’fhéadfadh seirbhís pháirtaimseartha, seirbhís sheisiúnach nó seirbhís is giorra ná sin a bheith i gceist le seirbhís aois scoile.) 

6.2. Na tuismitheoirí atá cáilithe faoi Banda A de thoradh iad a bheith ag fáil Liúntas nó Sochar Cuardaitheora Poist, beidh siad cáilithe chun laghdú a fháil ar tháillí i leith seirbhís pháirtaimseartha, ar tháillí i leith seirbhís sheisiúnach nó ar tháillí i leith seirbhís is giorra ná sin, ach ní bheidh siad cáilithe chun laghdú a fháil ar tháillí i leith seirbhís lánaimseartha.

6.3. Beidh tuismitheoirí cáilithe mar Bhanda B má tá cárta liachta nó cárta leighis do sheirbhís dochtúir teaghlaigh acu.  Ní mór na suimeanna seo a leanas a thabhairt do thuismitheoirí sa chatagóir sin: laghdú €50 ar tháille sheachtainiúil más seirbhís lánaimseartha atá i gceist; laghdú €25 más seirbhís pháirtaimseartha atá i gceist; laghdú €17 más seirbhís sheisiúnach atá i gceist; agus laghdú €8.50 más seirbhís is giorra ná sin atá i gceist.

7.   De ghnáth, ní mór do sheirbhísí réamhscoile atá ag glacadh páirte sa scéim CSS páirt a ghlacadh sa scéim um Chúram agus Oideachas Luath‑Óige (ECCE) freisin, agus ní mór dóibh téarmaí agus coinníollacha na scéime sin a chomhlíonadh, lena n‑áirítear clár cuí oideachasúil a sholáthar do leanaí atá sa bhliain réamhscoile, clár a chloíonn le prionsabail Síolta, an creat náisiúnta um chúram agus oideachas sna luathbhlianta.  Chun an riachtanas sin a chomhlíonadh, tabharfaidh Comhordaitheoirí Síolta agus an Coiste Cathrach nó Coiste Contae áitiúil um Chúram Leanaí (CCC) cúnamh do sheirbhísí.  Ní mór go n-aontódh seirbhísí glacadh le cuairteanna cuiditheacha agus comhairle ó Chomhordaitheoirí Síolta agus baill foirne an CCL áitiúil. 

8.1 I gcás seirbhís a ghlac páirt sa Scéim Fóirdheontas um Chúram Leanaí Pobail (CCSS) agus sa scéim ECCE araon idir Eanáir agus Lúnasa 2010, má tá sí ag iarraidh páirt a ghlacadh sna scéimeanna CCS agus ECCE ó Mheán Fómhair 2010 ar aghaidh, ní mór di foirmeacha iarratais a chomhlánú agus a chur isteach faoi 30 Aibreán 2010.  Ní mór na rudaí seo a leanas a chur le foirm iarratais ECCE: (1) Deimhniú Imréiteach Cánach atá reatha, (2) cóipeanna de cháilíochtaí atá ag an bhfoireann (nó sonraí faoi aon athruithe ar cháilíochtaí a tharla ón uair dheireanach a chuir an tseirbhís iarratas isteach) agus (3) sonraí bainc agus seoladh ríomhphoist an iarratasóra.

8.2
I gcás seirbhís a ghlac páirt sa Scéim Fóirdheontas um Chúram Leanaí Pobail (CCSS) ach nár ghlac páirt sa scéim ECCE idir Eanáir agus Lúnasa 2010, má tá sí ag iarraidh páirt a ghlacadh sa scéim ECCE ó Mheán Fómhair 2010 ar aghaidh, ní mór di foirm iarratais ar an scéim ECCE, chomh maith leis na sonraí a luaitear in alt  8.1 thuas, a chomhlánú agus a chur isteach chuig an CCC áitiúil faoi 30 Aibreán 2010.

8.3
Iarratais ó sheirbhísí atá ag iarraidh páirt a ghlacadh sa scéim CCS ó Mheán Fómhair 2010 ar aghaidh ach nár ghlac páirt sa CCSS idir Eanáir agus Lúnasa 2010, tá siad faoi réir réamh‑mheasúnaithe.  Má chríochnaítear an réamh‑mheasúnú sa chaoi is go bhfuil an tseirbhís in am le cur isteach ar na scéimeanna CCS nó ECCE ó Mheán Fómhair 2010 ar aghaidh, déanfaidh OALGÓ teagmháil léi.

9.
Cé is moite de na seirbhísí a luaitear in alt  8.3, ní mór do sheirbhísí gach riachtanas de chuid an chonartha a chomhlíonadh agus conradh le OALGÓ bheith i bhfeidhm acu faoi Iúil 2010.  D’fhéadfadh dáta is déanaí ná sin a bheith i gceist má shíleann OALGÓ gur cuí sin.  Áireofar le riachtanais chonartha riachtanais a rialaíonn coimeád taifead, cuntais agus nósanna imeachta iniúchta. Beidh ar gach soláthraí faofa Beartas Táillí a chur faoi bhráid an CCC áitiúil nuair a bheidh an conradh á dhéanamh, beartas a léiríonn go mbeidh na laghduithe cuí ar tháillí cúram leanaí á gcur i bhfeidhm do thuismitheoirí cáilithe.  Nuair a iarrfaidh OALGÓ amhlaidh, ní mór do sheirbhísí teagmháil a dhéanamh trí ríomhphost agus tuairisceán leictreonach a dhéanamh i Meán Fómhair 2010 agus ar dháta(í) eile ina dhiaidh sin, ag tabhairt sonraí faoi leanaí incháilithe atá cláraithe, na leanaí sin a bhfuil an deontas caipitíochta á éileamh ar a son.

